
RELACION SHPJEGUES 
PËR PROJEKTVENDIMIN E KËSHILLIT TË MINISTRAVE 

“PËR MIRATIMIN E DOKUMENTIT TË POLITIKAVE TË PËRFSHIRJES SOCIALE, 2024-2028”
I. QËLLIMI I PROJEKTAKTIT DHE OBJEKTIVAT QË SYNOHEN TË ARRIHEN

Projektakti për miratimin e Dokumentit të Politikave të Përfshirjes Sociale 2024-2028 në Republikën e Shqipërisë, propozohet nga Ministri i Shëndetësisë dhe Mbrojtjes Sociale (MSHMS), si një dokument politik i qeverisë shqiptare, që përmban masa për përfshirjen sociale në zbatim të objektivave dhe masave të Strategjisë Kombëtare për Zhvillim dhe Integrim 2022-2030, Parimeve të Shtyllës Europiane për të Drejtat Sociale dhe Objektivave të Zhvillimit të Qëndrueshëm të Agjendës 2030 të OKB-së. Ky dokument, në mënyrë ndërsektoriale, orienton procesin, si dhe matjet e monitorimit të përfshirjes sociale, si pjesë e zhvillimit afatgjatë të qëndrueshmërisë sociale dhe ekonomike të Shqipërisë. Dokumenti synon plotësimin e kuadrit të duhur politik, për të garantuar që qeveria të përcaktojë nivelin e qasjes së qytetarëve në të mirat dhe shërbimet publike, detyrim ky që lidhet ngushtësisht me procesin e anëtarësimit të Shqipërisë në Bashkimin Europian. 

Vizioni i Dokumentit të Politikave të Përfshirjes Sociale (DPPS) është të garantojë një sistem transparent dhe efektiv për vlerësimin e përfshirjes sociale në të gjitha fushat e politikave, që lidhen me reduktimin e varfërisë dhe mbrojtjen sociale, punësimin dhe aftësitë, shëndetin, arsimin, strehimin, plotësimin e nevojave bazë, si dhe realizimin e të drejtave të njeriut.

Dokumenti i Politikave të Përfshirjes Sociale 2024-2028 hartohet në vijim të Dokumentit paraprirës për Përfshirjen Sociale të periudhës 2016-2020. Ai pasqyron gjetjet e Raportit të Monitorimit të Dokumentit për Përfshirjen Sociale të periudhës 2016-2020, si dhe rezultatet e anketave, që përmbajnë të dhëna dhe analiza për reduktimin e varfërisë dhe përfshirjen në shoqëri të grupeve në nevojë. 

Objektivi i përgjithshëm i DPPS-së është të krijojë një kuadër të balancuar dhe të qëndrueshëm për të siguruar matjen, monitorimin dhe raportimin e përfshirjes sociale në Shqipëri përmes një grupi treguesish të konsoliduar, duke përmirësuar lidhjet midis përfshirjes sociale dhe  përmirësimit të politikave të qeverisë gjatë progresit të vendit drejt  anëtarësimit në BE.

Ky objektiv do të arrihet nëpërmjet një kuadri të përgjithshëm të përfshirjes sociale i parashtruar në këtë dokument të politikave, që bazohet në tregues nga gjashtë fusha, për të garantuar monitorim cilësor dhe sasior të përfshirjes sociale, krijimit të kapaciteteve teknike dhe administrative për të rritur efikasitetin në mbledhjen e të dhënave, ndërgjegjësimin për përfshirjen sociale dhe kohezionin social në kontekstin e procesit të anëtarësimit në BE.

Dokumenti i Politikave të Përfshirjes Sociale do t’i mundësojë gjithë institucioneve shtetërore, shoqërisë civile, si dhe partnerëve strategjikë, një instrument që do të garantojë mbledhjen, përpunimin dhe monitorimin e të dhënave sipas gjinisë, përkatësisë etnike, aftësisë së kufizuar dhe variablave të tjerë kyçë për përfshirjen dhe kohezionin social. 
Rezultatet e pritshme të këtij dokumenti janë:
· Politikat e përfshirjes sociale zhvillohen, miratohen dhe përfshihen në strategjitë kombëtare (si strategjitë sektoriale dhe ndërsektoriale) deri në vitin 2028;

· Raportimi për përfshirjen sociale do të integrohet në raportimin e rregullt të Qeverisë Shqiptare, si pjesë e dialogut të saj me BE-në, në fushën e përfshirjes sociale;

· Njohja dhe analizimi më i mirë i shkaqeve dhe intensitetit të përjashtimit social do të çojë në zbutjen e varfërisë dhe përjashtimit social në vend. 

DPPS-ja lidhet në mënyrë të drejtpërdrejtë me Strategjinë Kombëtare për Zhvillim dhe Integrim 2022–2030 dhe me strategji të tjera ndërsektorale dhe plane veprimi, si Strategjia Kombëtare e Mbrojtjes Sociale (2024-2030), Plani Kombëtar i Veprimit për Personat me Aftësi të Kufizuara (2021-2025); Plani Kombëtar i Veprimit për Barazi, Përfshirje dhe Pjesëmarrjen e Romëve dhe Egjiptianëve (2021-2025), Strategjia Kombëtare për Barazinë Gjinore (2021-2030), Strategjia Kombëtare e Strehimit Social (2016-2025), Strategjia Kombëtare e Shëndetësisë (2021-2030), Strategjia Kombëtare e Arsimit (2021-2026), Strategjia Kombëtare e Punësimit dhe Aftësive (2023-2030), Plani Kombëtar i Veprimit për Promovimin e Shëndetit (2021-2030), Agjenda Kombëtare për të Drejtat e Fëmijëve (2021-2026), Plani Kombëtar i Veprimit për Personat LGBTI (2021-2027), etj. Gjithashtu, DPPS mban në vëmendje edhe zhvillimet e synuara të qeverisë në fushën e politikave, si për shembull ato në fushën e drejtësisë si p.sh. projekt-Strategjia Ndërsektoriale e Drejtësise 2024- 2030, projekt-Strategjia Ndërsektoriale për Mbrojtjen e Viktimave të Krimit, dhe Plani i Veprimit 2024-2030, si dhe projekt-Strategjia Ndërsektoriale të Drejtësisë për të Mitur (2022–2026), si dhe Dokumentin e politikave prioritare 2024–2026 të qeverisë.

Në mbështetje të vizionit dhe objektivit, qëllimet kryesore strategjike me objektivat e Dokumentit  të Politikave të Përfshirjes Sociale janë:

i. Të identifikojë dhe trajtojë sfidat me të cilat përballet monitorimi dhe matja e  përfshirjes sociale, duke përmirësuar treguesit e BE-së dhe ata kombëtarë që janë të nevojshëm për të mbështetur reduktimin e varfërisë dhe zhvillimin e masave efikase që rrisin mirëqenien;

ii. Të nxisë koherencën e politikave, të vendosë përparësitë dhe të përcaktojë përgjegjësitë për monitorimin dhe matjen e përfshirjes sociale;

iii. Të rrisë transparencën e ndikimit që kanë pasur politikat e ndjekura, si dhe të rrisë transparencën e përpjekjeve të bëra nga qeveria për forcimin e politikave, që ndikojnë mbi përfshirjen sociale.

II.
VLERËSIMI I PROJEKTAKTIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE

Përgatitja e Dokumentit të Politikave të Përfshirjes Sociale 2024-2028 nuk është planifikuar në Programin e Përgjithshëm Analitik të Projektakteve të Ministrisë së Shëndetësisë dhe Mbrojtjes Sociale për vitin 2024. Ky dokument politik është në harmoni dhe në përputhje me objektivat strategjike të Strategjisë Kombëtare për Zhvillim dhe Integrim Evropian (SKZHIE III) 2021-2030. DPPS-ja është në përmbushje të parashikimeve të Planit Kombëtar të Integrimit Evropian (PKIE) 2023-2025, Kapitulli, 19, “Punësimi dhe Politikat Sociale” dhe ndërthuret me Kapituj të tjerë si Kapitulli 23, (Të drejtat themelore) Kapitulli 26 (Arsimi dhe Kultura) dhe Kapitulli 28 (Shëndetësia). 

Dokumenti i Politikave të Përfshirjes Sociale 2024-2028 lidhet në mënyrë të drejtëpërdrejtë me vizionin e Qeverisë shqiptare që shpall në Programin Politik Qeverisës 2021-2025 mirëqenien për të gjithë ndër pesë shtyllat kryesore të ndërtimit hap pas hapi të të ardhmes europiane të vendit.
 DPPSja  lidhet drejtëpërdrejtë me masat për përfshirjen sociale në zbatim të objektivave dhe masave të Strategjisë Kombëtare për Zhvillim dhe Integrim 2022-2030. 

Masat dhe veprimet e parashikuara në këtë strategji ndërthuren apo lidhen dhe me Parimet e Shtyllës Europiane për të Drejtat Sociale.
 DPPSja pasqyron edhe lidhjen e drejtpërdrejtë me plotësimin e Objektivave të Zhvillimit të Qendrueshëm (OZhQ) nr. 1 (pa varfëri) që kërkon krijimin e kornizave të politikave të shëndosha në favor të të varfërve dhe me ndjeshmëri ndaj çështjeve gjinore, për të mbështetur investimin e përshpejtuar tek masat për zhdukjen e varfërisë, nr. 3 (Shëndet i mirë për të gjithë dhe mirëqenie), nr. 5 (Arritja e barazisë gjinore dhe fuqizimi i të gjitha grave dhe vajzave) dhe nr. 6 (Punë dinjitoze dhe rritje ekonomike), nr. 10 (Ulje e pabarazisë), nr. 11 (Qytete dhe komunitete të qëndrueshme, që përfshin edhe fushën “nevojat bazë” dhe nr. 16 (shoqëri paqësore, të drejta dhe gjithëpërfshirëse) të OKB-së.  

III. ARGUMENTIMI I PROJEKTAKTIT LIDHUR ME PËRPARËSITË, PROBLEMATIKAT, EFEKTET E PRITSHME

Aktualisht sistemet e mbledhjes së të dhënave që tashmë funksionojnë për përshirjen sociale kanë mungesa në matjen e të gjitha dimensioneve të përjashtimit social, frekuencës dhe analizës për arsye se bashkërendimi i punës së insitucioneve të ndryshme është i fragmentuar. 

Të dhënat për përfshirjen sociale dhe varfërinë duhet të paraqesin një panoramë sistematike dhe transparente të situatës aktuale në Shqipëri dhe duhet të shërbejnë si bazë për politika bazuar në të dhëna, krijimin e një sistemi monitorimi dhe vlerësimi; harmonizimin e kornizave ligjore dhe prioriteteve strategjike në fushat përkatëse; zhvillimin e ndërhyrjeve të ardhshme për reduktimin e përjashtimit social dhe uljen e varfërisë në vend në të gjitha fushat.

Republika e Shqipërisë është angazhuar në plotësimin e detyrimeve të BE-së në vijim të Samitit të Lisbonës dhe të Kopenhagenit, në dokumentin e zhvillimit të BE-së “Drejt një Europe të Qëndrueshme 2030”, që adreson rritjen e qëndrueshme dhe rëndësinë e përfshirjes së grupeve në nevojë në të gjitha fushat, duke mënjanuar pabarazitë për grupe të veçanta.

Bashkërendimi inistitucional dhe kuadri i të dhënave dhe treguesve  që përmban DPPS  është parakusht për krijimin e një sistemi monitorimi për përfshirjen sociale në Republikën e Shqipërisë dhe për harmonizimin e tij me atë të shteteve anëtare të BE-së.

IV. VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR

Projektakti propozohet në mbështetje të nenit 100 të Kushtetutës së Republikës së Shqipërisë, Dokumenti është hartuar në harmoni me Objektivat Socialë, Neni 59 i Kushtetutës dhe me instrumentet ndërkombëtarë të mëposhtëm:

· Mekanizmi UPR, Këshilli i të Drejtave të Njeriut, për raportimin për të drejtat e Njeriut në vendet anëtare të OKB-së dhe detyrimin e shteteve palë për raportim;

· Pakti Ndërkombëtar mbi të Drejtat Ekonomike, Sociale dhe Kulturore OKB;

· Pakti Social për të Drejtat Civile dhe Politike;

· Karta Sociale Europiane e rishikuar;

· Shtyllë Europiane për të Drejtat Sociale;
· Objektivat e Zhvillimit të Qëndrueshëm të Agjendës 2030, OKB.
V. VLERËSIMI I SHKALLËS SË PËRAFRIMIT ME ACQUIS COMMUNAUTAIRE (PËR PROJEKTAKTET NORMATIVE)

Dokumenti i Politikave të Përfshirjes Sociale nuk përafron akte konkrete të legjislacionit të Bashkimit Evropian, por bazohet në praktikat më të mira dhe politikat e Bashkimit Evropian për fushën e përfshirjes sociale. Ai është në harmoni me Marrëveshjen e Stabilizim Asociimit, Shtyllën Europiane për të Drejtat Sociale të BE-së dhe me Planin e veprimit dhe dokumentat strategjikë të BE-së për Romët, Personat me Aftësi të Kufizuar dhe Grupet në nevojë. 

DPPS-ja adreson rekomandimet e Raportit të Komisionit Evropian për Shqipërinë për vitin 2022, ku theksohet që Shqipëria duhet të forcojë përpjekjet për përmirësimin e politikëbërjes bazuar në të dhëna, duke rritur kapacitetet administrative të ministrive të linjës në planifikimin e politikave, si dhe prioritetet, që dalin nga procesi screening, në veçanti për Kapitullin 19, që lidhen me  direktivat e BE-së.
VI. PËRMBLEDHJE SHPJEGUESE E PËRMBAJTJES SË PROJEKTAKTIT

DPPS-ja përmban tre shtylla kryesore:

1.
Shtylla A: Sisteme të qëndrueshme për përfshirjen sociale.

2.
Shtylla B: Menaxhimi i përfshirjes sociale dhe dialogut mbi politikat.

3.
Shtylla C: Përmirësimi i dialogut mbi politikat.

Nën Shtyllën A, Sisteme të qëndrueshme për përfshirjen sociale, përfshihen:
· Krijimi i Grupit të Statistikave. 

· Rishikimi i fjalorit tematik për përfshirjen sociale. 

· Mbledhja, analizimi dhe integrimi i të dhënave administrative për gjininë, grupmoshën, përkatësinë etnike dhe aftësinë e kufizuar, të cilat mblidhen, analizohen dhe përfshihen rregullisht në raportet vjetore të përfshirjes sociale. 

· Krijimi i një Ekipi Burimor Teknik për analizimin e përfshirjes sociale dhe varfërisë. 

Nën Shtyllën B, Sisteme efektive për drejtimin e përfshirjes sociale, përfshihen:

· Forcimi i bashkëpunimit ndërinstitucional. 

· Funksionimi i Këshillave Kombëtare për Grupet në Nevojë. 

· Hartimi i raporteve vjetore për përfshirjen sociale në Shqipëri. 

Nën Shtyllën C, Përmirësimi i dialogut politik, përfshihen:

· Përgatitja dhe zbatimi i një strategjie komunikimi. 

· Realizimi i studimeve cilësore periodike për përfshirjen sociale. 

· Realizimi i takimeve periodike dhe konferencave vjetore kombëtare për përfshirjen sociale. 

DPPS-ja fokusohet në çështje, që nevojitet të maten dhe monitorohen në përputhje me kuadrot konceptualë dhe standardet statistikore të krijuara në nivel BE-je në gjashtë fusha: (1) ulja e varfërisë dhe mbrojtja sociale; (2) punësimi dhe aftësitë; (3) arsimi dhe formimi; (4) shëndeti; (5) nevojat bazë dhe (6) të drejtat e njeriut. 

Përmes DPPS-së parashikohet edhe rishikimi i fjalorit të termave për përfshirjen sociale.

Po ashtu, parashikohet vlerësimi i të dhënave që do të realizohet nga Ekipi Burimor Teknik. Të dhënat administrative në gjashtë fushat e politikave dhe anketat ekzistuese vlerësohen thelbësore për të hartuar politika të përditësuara, metodologjitë e përfshirjes sociale, si dhe integrimin e metodologjive për të garantuar integrimin e variablave kyçe si: gjinia, përkatësia etnike, aftësia e kufizuar, vendndodhja, lloji i vendbanimit etj. Shqyrtimi i mëtejshëm i treguesve për të cilët grumbullohen të dhëna është angazhim parësor i këtij dokumenti. Meqë të dhënat nuk zbërthehen (sipas karakteristikave të tilla si gjinia, etnia, aftësia e kufizuar) ose zbërthehen vetëm sipas një karakteristike (zakonisht gjinia), si dhe duke mbajtur në konsideratë se mungojnë të dhënat për disa tregues të rëndësishëm për të kuptuar dinamikat e përjashtimit social në Shqipëri, përmes këtij dokumenti parashikohet edhe shqyrtimi i mëtejshëm i treguesve për të cilët grumbullohen të dhëna. Treguesit e parashikuar janë për secilën prej gjashtë fushave të adresuara përmes tij dokumenti politik: ulja e varfërisë dhe mbrojtja sociale; punësimi dhe aftësitë; arsimi dhe formimi; shëndeti; nevojat bazë dhe të drejtat e njeriut. 

Me qëllim mundësimin e realizimit të sa më sipër, parashikohet edhe fuqizimi i kapaciteteve administrative, si një prioritet parësor në këtë dokument politik, përfshirë këtu krijimin e Ekipit Burimor Teknik. 

Dokumenti përmban disa qëllime politike, të cilat synojnë monitorimin dhe zhvillimin e politikave dhe bashkërendimin për sisteme të integruara, gjithëpërfshirëse për matjen dhe monitorimin e përfshirjes sociale nëpërmjet përdorimit të treguesve në nivel kombëtar për matjen dhe monitorimin e përfshirjes sociale. Krahas treguesve administrative, do të përdoren dhe anketat që matin treguesit social, si dhe statistika të tjera për vlerësimin e rezultateve të politikave. 

Qasja e Dokumentit të Politikave të Përfshirjes Sociale (2024-2028) është e harmonizuar me qasjen e objektivave kryesorë të Qeverisë për politikat sociale gjithëpërfshirëse. Koordinimi me Agjencinë Shtetërore të Programimit Strategjik dhe Koordinimit të Ndihmës (SASPAC) mundësoi harmonizimin me objektiva dhe nën-objektiva të tjerë të SKZHIE-së.Qeveria e Shqipërisë dhe Instituti i Statistikave i Republikës së Shqipërisë kanë prezantuar tashmë Anketën e të Ardhurave dhe Nivelit të Jetesës (AANJ), e cila mundëson përparimin e sistemit të mbledhjes dhe analizimit të të dhënave për situatën e grupeve dhe individëve të ndryshëm, që vuajnë nga përjashtimi social dhe fillimin e procesit të harmonizimit të monitorimit të treguesve të përfshirjes sociale me vendet e BE-së. 

Sistemi i monitorimit të përfshirjes sociale duhet të përfshijë aspekte të ndryshme të ndarjes së të dhënave, sepse llojet dhe intensiteti i përjashtimit janë të shpërndara në mënyrë shumë të pabarabartë në kategori të ndryshme sociale. Në këtë mënyrë, do të jenë efektive dhe ndërhyrjet dhe politikat në përputhje me karakteristikat e grupeve në nevojë.

Vizioni i një sistemi modern dhe efikas për matjen dhe monitorimin e përfshirjes sociale në Shqipëri do të arrihet përmes zbatimit të disa instrumenteve siç janë Grupi i Statistikave të Përfshirjes Sociale dhe Ekipi Burimor Teknik pranë MSHMS, që do të koordinojnë aktivitetet e Dokumentit të Politikave për Përfshirjen Sociale. Këto procese do të zhvillohen në koordinim me të gjitha ministritë, institucionet në nivel qendror e vendor, institucionet e pavaruara, institucionet e qeverisjes vendore, organizatat e shoqërisë civile dhe grupet e interesit, si dhe në bashkëpunim me partnerët strategjikë.

Aktivitetet e parashikuara në DPPS përqendrohen në: 

· Forcimin e kapaciteteve në nivelin e qeverisjes qendrore për të bashkërenduar, monitoruar dhe ofruar udhëzime rreth përfshirjes sociale.

· Rritjen e kapaciteteve të ministrive të linjës për të hartuar, planifikuar dhe zbatuar politikat e përfshirjes sociale, si pjesë e veprimtarive të tyre periodike. 

· Përmirësimin e sistemit statistikor të Shqipërisë për monitorimin e treguesve të përfshirjes sociale.

· Përmirësimin e bashkëpunimit ndërmjet institucioneve qeveritare në nivel qendror dhe vendor në planifikimin dhe zbatimin e politikave të përfshirjes sociale, në përputhje me parimin e subsidiaritetit. 

· Ofrimin e mbështetjes për pjesëmarrjen aktive të Shqipërisë në bashkëpunime rajonale, si dhe për të garantuar se përpjekjet e vendit në fushën e përfshirjes sociale njihen dhe mbështeten nga Komisioni Europian. 

Rezultatet e pritshme nga Struktura Burimore Teknike (SBT) janë:

· Zhvillimi, miratimi dhe përfshirja e politikave të përfshirjes sociale në strategjitë sektoriale dhe kuadrot ligjorë/strategjitë e politikave kombëtare brenda vitit 2028.

· Harmonizimi/integrimi i raportimit për përfshirjen sociale në raportimin e rregullt të Qeverisë, në kuadër të diskutimit të politikave të saj me BE-në mbi përparimin e bërë në përfshirjen sociale. 

· Ulja e varfërisë dhe margjinalizimit përmes shtimit të njohurive mbi llojet, shkaqet dhe intensitetin e përfshirjes sociale.

Grupi i Statistikave të Përfshirjes Sociale përbëhet nga përfaqësues të nivelit të lartë nga institucionet kryesore qeveritare përgjegjëse për mbrojtjen sociale, punësimin dhe zhvillimin e sipërmarrjes, shëndetin, arsimin, strehimin, drejtësinë dhe të drejtat e njeriut. Në këtë kontekst, struktura përgjegjëse në MSHMS asistohet nga Ekipi Burimor Teknik.

Në nivel qendror, udhëhiqet nga Ministria e Shëndetësisë dhe Mbrojtjes Sociale me Institutin e Statistikave dhe përfaqësues të institucioneve të tjera përgjegjëse për mbledhjen, përpunimin dhe analizën e treguesve të performancës, sipas baseline.

VII. INSTITUCIONET DHE ORGANET QË NGARKOHEN PËR ZBATIMIN E AKTIT
Dokumenti i Politikave të Përfshirjes Sociale është një angazhim i qeverisë shqiptare, që veprojnë në fushën e përfshirjes sociale, punës, të drejtave të njeriut, arsimit, zhvillimit ekonomik, si dhe që adresojnë angazhimet ndërkombëtare të vendit, si dhe INSTAT. 

Ngarkohen për zbatimin e këtij projektakti sipas fushave të politikave ministritë e linjës dhe institucionet në varësi të tyre.

VIII.
MINISTRITË, INSTITUCIONET DHE SUBJEKTET E TJERA QË KANË KONTRIBUAR NË HARTIMIN E PROJEKTAKTIT
Projektvendimi është hartuar dhe koordinuar nga MSHMS me kontributin e Grupit Ndërinstitucional të Punës të ngritur me urdhrin nr. 112, datë 14.02.2022, “Për hartimin e Dokumentit të Politikave të  Përfshirjes Sociale”, të Ministres së Shëndetësisë dhe Mbrojtjes Sociale.

Grupi i Punës u konsultua me përfaqësues nga institucionet përgjegjëse si, Ministria e Financës, Ministria e Ekonomisë, Kulturës dhe Inovacionit, Ministria e Drejtësisë, Ministria e Brendshme, Ministria e Arsimit dhe Sportit, Ministria e Kulturës, INSTAT dhe institucione të varësisë të MSHMS, të cilat kanë kontribuar me të dhënat dhe treguesit, që duhet të monitorohen sipas fushave dhe aktivitetet kryesore për përmirësimin e treguese të impaktit të politikave, me mbështetjen dhe ekspertizën e UNDP-së përmes ekspertëve, të cilët lehtësuan punën e GNP në përgatitjen e këtij dokumenti strategjik. Në kuadër të procesit të konsultimit është zhvilluar në dhjetor 2022 një takim konsultues me pjesëmarrjen e përfaqësuesve të këtyre institucioneve.

Nga data 30 qershor deri 28 korrik 2023 projektakti i është nënshtruar konsultimit publik përmes faqes së konsultimit publik.
 Ka pasur mbi 500 shikime të këtij draft-dokumenti. Nga UNWomen, UNICEF dhe Delegacioni i BE-së në Shqipëri kanë përcjellë përmes komunikimit me postë elektronike dhe në takime të drejtpërdrejta, komente lidhur me përmirësimin e treguesve, përditësimin e të dhënave të përfshira në projektdokument, si dhe përmirësimin e procesit të monitorim-raportimit të zbatimit të draft-dokumentit, të cilat janë pranuar dhe pasqyruar në tekstin e draft-dokumentit.  
Me shkresën Nr. 3979 Prot., datë 2.11.2023, projektvendimi u dërgua për mendim pranë  Agjencisë Shtetërore të Programimit Strategjik dhe Koordinimit të Ndihmës (SASPAC) Kryeministri, Ministrisë së Drejtësisë, Ministrisë së Financave dhe Ekonomisë, Ministrisë së Brendshme, Ministrisë së Arsimit dhe Sportit, Ministrisë së Mjedisit dhe Turizmit, Ministrisë së Kulturës, Ministrisë së Shtetit për Fëmijën dhe të Rinjtë, Institutit të Statistikave (INSTAT), Komisionerit për Mbrojtjen nga Diskriminimi, Avokatit të Popullit, Agjencisë për Mbështetjen e Vetëqeverisjes Vendore dhe Drejtorisë së Ndihmës Juridike Falas. Me shkresën nr. 552 prot., datë 30.1.2024 projektvendimi u dërgua për mendim pranë Ministrisë së Ekonomisë, Kulturës dhe Inovacionit dhe Ministrisë së Financave.

Me shkresën Nr. 1229/1 Prot., datë 22.11.2023, Komisioneri për Mbrojtjen nga Diskriminimi sugjeroi që në pikën 6 të dokumentit me titull “Të Drejtat e Njeriut”, ku parashikohen “Treguesit e të Drejtave të Njeriut”, të shtohet edhe një tregues i përjashtimit social në vijim të treguesve për përfituesit e ndihmës juridike falas e konkretisht “Numri i përfituesve të ndihmës juridike që u ofrohet personave, të cilëve është cënuar e drejta nëpërmjet një veprimi ose mosveprimi që përbën diskriminim, bazuar në vendimin e organit kompetent, sipas legjislacionit në fuqi për mbrojtjen nga diskriminimi”. Ky sugjerim është pranuar dhe pasqyruar në dokument.

Me shkresën Nr. 1040/1 Prot., datë 21.11.2023, Agjencia Shtetërore e Programimit Strategik dhe Koordinimit të Ndihmës u shpreh dakord me projektvendimin, duke sugjeruar që politikat kryesore të përfshijnë lidhjen me Objektivat e Zhvillimit të Qendrueshëm të Agjendës 2030 të Kombeve të Bashkuara, duke përfshirë ku është e mundur në Shtojcën 1 “Monitorimi i përfshirjes sociale”, numrin e indikatorit përkatës të OZHQ-ve. Dokumenti ka deklaruar që në krye të herës këtë lidhje, ndërkohë që në dokumentet strategjikë përkatës ndërlidhja është e qartësuar tashmë.

Me shkresën Nr. 6554/2 Prot., datë 15.11.2023, Ministria e Turizmit dhe Mjedisit, brenda fushës së saj të përgjegjësisë shprehet parimisht dakord me projektvendimin.

Me shkresat Nr. 2077/1 Prot., datë 15.11.2023, të Drejtorisë së Ndihmës Juridike Falas, Ministria e Drejtësisë u sugjerua që të rishikohet pika 3.5 Matrica për sa lidhet me kompetencat e kësaj drejtorie sipas ligjit për ndihmën juridike falas. Në përputhje me sugjerimin u hoq nga projektakti masa e kryerjes së auditit dhe ndërlidhja me këtë drejtori. 

Më tej, me Nr. Prot. 6264/1, datë 14.11.2023, Ministria e Drejtësisë u shpreh dakord në parim me projektaktin, me disa sugjerime, si vijon:
· u pasqyrua sugjerimi për rishikimin e shkurtesave, duke saktësuar apo përfshirë të reja në to, si Qendra e Parandalimit të Krimeve të të Miturve dhe të Rinjve (QPKMR) dhe Drejtoria e Përgjithshme të Shërbimit të Provës (DPSHP);
· u vu në vëmendje se Strategjia Ndërsektoriale e Drejtësisë 2021-2025 dhe masat prioritare janë objekt shqyrtimi dhe vlerësimi nga Ministria e Drejtësisë me një kohështrirje 2024- 2030 dhe që do të adresojë politika të reja të sistemit të drejtësisë së organeve të qeverisjes së sistemit të drejtësisë, aksesin në drejtësi dhe informimin, dhe ndërgjegjësimin e publikut të gjerë mbi ligjin. Duke theksuar se projektakti që referohet është ende në proces hartimi dhe si i tillë i paformësuar ende si akt juridik, u përfshi ky fakt në projektvendim dhe në këtë relacion;
· u vu në vëmendje se në kuadër të Strategjisë Ndërsektoriale për Mbrojtien e Viktimave të Krimit, Planit të Veprimit 2024-2030 dhe pasaportës së saj të treguesve parashikohet krijimi i një portali “Qasja në Drejtësi”, që synon aksesin në drejtësi për të gjithë publikun e gjerë, në veçanti grupet e margjinalizuara, me mundësi të kufizuara dhe adresimin e nevojës për mbrojtjen e tyre nga rreziqet e viktimizimit dytësor, viktimizimit të përsëritur, intimidimit dhe hakmarrjes. Kjo pikë nuk përfshin një sugjerim konkret, ndërkohë që grupet e margjinalizuara janë në themel të qëllimit të hartimit të projektdokumentit të politikave sociale. Për të respektuar çështjen e vënë në vëmendjenga Ministria e Drejtësisë, u përfshi në projektvendim dhe në këtë relacion referenca ndaj angazhimeve të të ardhmes të kësaj ministrie;
· u vu në vëmendje se në kuadër të Strategjisë Ndërsektoriale të Drejtësisë për të Mitur, Planit të Veprimit 2022-2026 dhe pasaportës së treguesve është parashikuar krijimi i një fondi të përgjithshëm të kompensimit për ekzekutimin e vendimeve të formës së prerë për kompensimin e viktimave, parandalimin e ripërfshirjes së fëmijëve në kryerjen e veprave penale dhe rishoqërizimin dhe riintegrimin e fëmijëve në kontakt ose konflikt me ligjin, si dhe fuqizimi i programeve të drejtësisë restauruese dhe të ndërmjetësimit për të miturit, sipas standardeve më të mira ligjore të shmangies së të miturit nga ndjekja penale dhe nga dënimi me anë të masave alternative të parashikuara në Kodin e Drejtësisë Penale për të Mitur. Ndërsa këto politika janë pjesë e projektvendimit, nuk ka nga Ministria e Drejtësisë një sugjerim konkret lidhur me këtë pikë. Në relacionin e projektvendimit pasqyrohet vënia në vëmendje e kësaj çështje.

· u vu në vëmendje se projektvendimit i mungon baza ligjore mbi të cilën mbështetet. Theksojmë se baza ligjore është e pasqyruar në projektvendim dhe konkretisht neni 100 i Kushtetutës, i cili përcakton Këshillin e Ministrave si hartuesin e politikave të përgjithshme në vend. Po ashtu, theksojmë se projektvendimi  vijon qasjen politike të qeverisë të miratuar në vitin 2016 me Vendimin nr. 87, datë 3.2.2016, të Këshillit të Ministrave, “Për miratimin e dokumentit politik të përfshirjes sociale 2016–2020” (shih në: http://qbz.gov.al/eli/vendim/2016/02/03/87). Duke qenë se nuk ka një ligj të miratuar në vend për hartimin e dokumenteve politikë, edhe VKM-ja nr. 87, datë 3.2.2016 ka pasur si bazë ligjore të njëjtën dispozitë. 
Të tillë bazë ligjore ka edhe vetë Strategjia Ndërsektoriale e Drejtësisë 2021–2025 dhe e Planit të saj të veprimit e miratuar me VKM nr. 823, datë 24.12.2021, si një tjetër dokument politik i miratuar. Të tilla janë edhe projektstrategjitë e përmendura nga vetë Ministria e Drejtësisë në shkresën zyrtare të përcjellë MSHMS-së. 

Duam të theksojmë se MSHMS e ka në fushën e saj të përgjegjësisë me VKM nr.609, datë 20.10.2021, “Për përcaktimin e fushës së përgjegjësisë shtetërore të Ministrisë së Shëndetësisë dhe Mbrojtjes sociale”, e cila përcakton se MSHMS është përgjegjëse për zhvillimin e politikave, që synojnë mbrojtjen, promovimin, integrimin e përmirësimin e vazhdueshëm të mirëqenies sociale të individëve, të familjeve dhe të komuniteteve në nevojë, përfshirë edhe grave dhe grupeve të tjera, mbrojtjen e të drejtave të fëmijëve, mosdiskriminimin për shkak të orientimit seksual, aftësisë së kufizuar, etnisë dhe minoritetit, apo edhe për ndihmën e shërbimet shoqërore alternative për individët e grupet në nevojë, të cilët nuk mund të sigurojnë plotësimin e nevojave bazë jetike. Në këtë kuadër, MSHMS që në vitin 2016 ka ndërmarrë hartimin e një dokumenti politik për përfshirjen sociale, duke vendosur nën një ombrellë të përbashkët monitorimi dhe raportimi strategjitë që adresojnë të tilla çështje.

· Sugjerimi për përfshirjen e Avokatit të Popullit në tërësinë e institucioneve të përfshirë në mbledhjen e treguesve strategjikë, që lidhen me mbrojtjen e të drejtave të njeriut në përputhje me veprimtarinë kushtetuese dhe ligjore të këtij institucioni është i njëjtë me qëndrimin e MSHMS-së, e cila ka kërkuar identifikimin e treguesve nga ana e Avokatit të Popullit, për të cilin do jetë përgjegjës në kuadër të projektvendimit. 

· Sugjerimi që lidhet me auditimin për të dhënat administrative është adresuar duke hequr këtë masë nga masat e identifikuara;

· U reflektua sugjerimi që në pikën 5 “Treguesit e privimit material”, të shtohet Qendra e Parandalimit të Krimeve të të Miturve dhe të Rinjve, Agjencia Kombëtare e Punësimit dhe Aftësive dhe Njësia për Mbrojtjen e Fëmijëve dhe në pikën 24 të treguesve të të drejtave të njeriut, “Numri i të miturve të burgosur të cilët, pas shlyerjes së dënimit ose të dënimit me kusht, kanë përfituar nga shërbimet e rehabilitimit dhe risocializimit”, të shtohen Qendra e Parandalimit të Krimeve të të Miturve dhe të Rinjve, si dhe Njësitë për Mbrojtjen e Fëmijëve.

Me shkresën Nr.2083/1 Prot., datë 21.11.2023, INSTAT, shprehet dakord pa komente me dokumentin.

Me shkresën Nr. 16721/1 Prot., datë 6.12.2023, Ministria e Brendshme shprehet dakord pa komente me dokumentin.

Me shkresën Nr. 6940/2 Prot., datë 5.12.2023, Ministria e Arsimit dhe Sporteve paraqiti disa sugjerime të cilat u reflektuan si vijon:

· u reflektua sugjerimi që për pikat 1, 2 dhe 7 të treguesve kombëtarë të arsimit dhe formimit profesional, burimi i informacionit të jetë INSTAT dhe jo MAS. 

· u hoq MAS si burim informacioni për pikën 5, të treguesve të përjashtimit social për të miturit, që përfitojnë nga programet sociale meqë MAS nuk e disponon këtë informacion;

· lidhur me togfjalëshin “arsimi zyrtar” dhe të dhënat janë në përputhje të plotë me burimin e cituar nga INSTAT për të dhënat e përfshira, prandaj sugjerimi nuk reflektohet;

· u reflektua sugjerimi për ndryshimin e togfjalëshit “në arsimin e mesëm”, me “arsimin e mesëm të lartë”;

· u reflektua sugjerimi për referimin tek Klasifikimi Standard Ndërkombëtar i Arsimit (KSNA) të vitit 2011 dhe nivelet e arsimit;

· u reflektua sugjerimi për saktësimin e emrit të ministrisë përgjegjëse për arsimin dhe sportin në “Ministria e Arsimit dhe Sportit” dhe të arsimit dhe formimit profesional në tërësi në material;

· u reflektua sugjerimi që burimi i informacionit për treguesin e përjashtimit social “Të miturit që përfitojnë nga programet sociale”, të mos jetë MAS, por ministria përgjegjëse për arsimin dhe formimin profesional , MEKI.
· u zëvendësua “universitet” me “institucion i arsimit të lartë”, “të gjitha llojet e shkollave”, me “të gjitha llojet e institucioneve të arsimit parauniversitar”, dhe “shkollat e veçanta”, me “shkollat e arsimit të orientuar”;

· u përfshi në mënyrë të përmbledhur inforaacioni mbi aktet nënligjore për tekstet shkollore falas në një footnote; 

· u saktësua titulli i dokumentit të Strategjisë së Zhvillimit të Arsimit Parauniversitar, 2014-2020, sipas sugjerimit.

Me shkresën Nr. 552/1 Prot., datë 22.12.2023, Avokati i Popullit paraqiti disa sugjerime të cilat u reflektuan si vijon:

· në të gjithë dokumentin sugjerohet të përdoret “Grupi Ndërinstitucional i Statistikave të Përfshirjes Sociale”. Me këtë emërtim dokumenti i drejtohet këtij Grupi, prandaj sugjerimi është i reflektuar;

· sipas sugjerimit u rishikua draft-dokumenti, me qëllim përfshirjen e të gjithë faktorëve që çojnë në përjashtimin social të individëve në shoqëri, si etnia, grupmosha (të moshuar), të cilët adresojnë të dhëna që mblidhen në vend, dhe jo ato për të cilat kërkohet shprehje e vullnetshme e personave dhe nuk mblidhen;

· u reflektua sugjerimi lidhur me rezultatin nr.3, Ulja e varfërisë dhe margjinalizimit, duke shtuar edhe shtimin e burimeve bazuar në shtimin e njohurive mbi llojet, shkaqet dhe intensitetin e përfshirjes sociale;

· u shtuan treguesit për shëndetin seksual dhe riprodhues, si përdorimi i metodave kontraceptive, aborti dhe infertiliteti ndër treguesit e Shëndetit sipas sugjerimit;

· u shtuan treguesit e Nevojave Bazë,  në lidhje me ushqimin dhe cilësinë e ushqimit, apo dhe në lidhje me shpenzimet për blerjen e ilaçeve.

· U sugjerua që ndër treguesit e përqindjes së përfituesve të strehimit social, të shtohen edhe grupet e tjera përfituese përveç familjeve rome të përfshira në dokument. Sqarohet se përfshirja e këtij treguesi është e lidhur me vendin e veçantë që ligji për strehimin social i lë romëve, ndërkohë që referenca tek grupet e tjera është gjithpërfshirëse. Për këtë arsye, vlerësohet të mbahet i njëjti referim treguesish si fillimisht në dokumentin e hartuar;

· Lidhur me sugjerimin e përfshirjes të numrit të rasteve të familjeve të trajtuara me ndihmë në strehëzat që menaxhohen nga OJF-të, sqarojmë se ato janë të përfshira në këtë tregues tashmë. Treguesi lexon: “Numri i rasteve të dhunës në familje të trajtuara nga Qendra Kombëtare e Trajtimit të Viktimave të Dhunës në Familje, strehëzat, Mekanizmi i Referimit për rastet e  Dhunës në Familje”;

· Lidhur me sugjerimin për një kapitull të ri për treguesit e mirëqenies së fëmijëve në Shqipëri, theksojmë se qasja është në referim të fushave dhe jo target-grupeve shoqërore. Në secilën prej fushave fëmijët dhe të rinjtë, si një target grup specifik për me rëndësi të veçantë shoqërore, kanë vëmendje të posaçme. 

Me shkresën 664/1, datë 9.2.2024, Ministria e Financave paraqiti disa sugjerime të cilat u reflektuan si vijon:

· Në relacion paraqitet një analize më e detajuar e akomodimit të kostos për vitet 2024-2026 dhe i ndarë për cdo vit, duke saktësuar mbulimin nga buxheti i shtetit, sipas sugjerimit;

· Në pikën 3.5 “Matrica e planit të veprimit për dokumentin e politikave të përfshirjes sociale”, u saktësua kostoja e aktiviteteve, që parashikohen të mbulohen nga buxheti i shtetit dhe nga donatorët, sipas sugjerimit;

· U rishikua afati i kohëzgjatjes së dokumentit, sipas sugjerimit;

· Fondi i Konkurrencës u hoq nga dokumenti duke reflektuar  pyetjen e ngritur;

· Në shtyllën B, veprimi 1, u saktësua përshkrimi dhe burimi i financimit, sipas sugjerimit.

Me shkresën 447/2, datë 28.2.2024, MEKI paraqiti disa sugjerime të cilat u reflektuan si vijon:

· U reflektua sugjerimi që në të giithë tekstin e dokumentit termi “Shërbimi Kombëtar i Punësimit” te zëvendësohet me termin “Agjencia Kombëtare e Punësimit dhe Aftësive” dhe termi “SHKP”, me termin “AKPA”;

· U reflektua sugjerimi që në të giithë tekstin e dokumentit termi “Ministria e Financave dhe Ekonomisë”, të zëvendësohet me termin “Ministria e Ekonomisë, Kulturës dhe Inovacionit”, në rastet kur fusha e përgjigjësisë është e lidhur me punësimin, arsimin dhe formimin profesional dhe shkurtimi “MFE”, me termin “MEKI”;

· Në dokument, fjala “rigjallërohet” deri në fund të fjalisë u zëvendësua sipas sugjerimit “të vijojë të përshtatet me nevojat e tregut duke nxjerrë nxënës të kualifikuar, që plotësojnë nevojat në rritje të ekonomisë”.

· Indikatori u emërtua “Numri i punëkërkuesve të papunë të regjistruar në zyrën e punësimit në raport me papunësinë e deklaruar nga INSTAT në Anketën e Forcave të Punës”, sipas sugjerimit, duke përllogaritur shkallën e mbulimit që ka AKPA në regjistrat e saj, në raport me papunësinë, që rezulton nga Anketa e Forcave të Punës;

· fjala “punëkërkues”, u shtua para fjalës “të papunë” tek kolonat “Treguesit e BE-së për përjashtimin Social dhe Kolona “Përkufizimi”, sipas sugjerimit

· Sipas sugjerimit, në pikën 15, “15. Përfitues të pagesës së papunësisë: Numri i personave që përfitojnë pagesë papunësie sipas gjinisë dhe grupmoshave,” fjala “INSTAT”, u zëvendësua me fjalën “AKPA”;

· Tek “Treguesit Kombëtare”, në pikat 1 dhe 2 u shtuan MEKI//INSTAT, në kolonën “Burimet e të Dhënave” dhe u hoq AKPA;

· U saktësua se për pikat 3, 4 dhe 5 AKPA raporton vetëm të dhënat për arsimin profesional publik; 

· Sipas sugjerimit, u shtua MEKI në kolonën “Burimet e të Dhënave”:

· Në tabelën “Punësimi dhe aftësitë” të dhënat për “të papunët afatgjatë”, u zëvendësua me të dhënat për “të papunët shumë afatgjatë”, sipas sugjerimit;

· U saktësuan sipas sugjerimit të dhënat për buxhetin per strehimin social për vitin 2020-2021 në zbatim të ligjit nr. 8, datë 18.12.2019, “Për buxhetin e vitit 2020” për programin e strehimit (06190) në 1.63 miliard lekë dhe në zbatim të ligjit nr. 137 dt. 16.12.2020, “Për buxhetin e vitit 2021” për programin e strehimit (06190) në 21. miliard lekë;

· U ndryshua fjalia “Numri i subjekteve private që kanë zbatuar nenin 19, të ligjit nr. 22/2018, “Për strehimin social”, me “Numri i apartamenteve të përfituara nga kontributi i sektorit privat në krijimin e fondit publik”, sipas sugjerimit;

· Shërbimi Kombëtar i Punësimit (SHKP) u zëvendësua me Agjencia Kombëtare e Punësimit dhe Aftësive, sipas sugjerimit;

· Në tabelën “Treguesit e punësimit dhe aftësive”, përqindja e të papunëve u specifikua se i referohet të papunëve të regjistruar zyrtarisht si të papunë në AKPA, sipas sugjerimit;

· Në tabelën “Treguesit e Arsimit dhe Formimit Profesional”, Treguesit kombëtarë, pika 1,  u saktësuan tek burimet e të dhënave MAS/ MEKI dhe INSTAT. MEKI u vendos si raportuese, sipas sugjerimit;

· Në pikën 2 të tabelës “Treguesit e Arsimit dhe Formimit Profesional”, u vendos edhe INSTAT tek burimet sipas sugjerimit;

· Në pikën 3, 4, 5 të tabelës “Treguesit e Arsimit dhe Formimit Profesional”, u saktësua se AKPA do të raportojë të dhënat vetëm per arsimin profesional publik, sipas sugjerimit;

· Në tabelën “Treguesit e Arsimit dhe Formimit Profesional”, u shtua edhe MEKI sipas sugjerimit.

Me shkresën nr.552/3 prot., datë 13.05.2024, projektvendimi u dërgua për bashkërendim në Ministrinë e Drejtësisë, Ministrinë e Financave, Ministrinë e Arsimit dhe Sportit, Ministrinë e Ekonomisë, Kulturës dhe Inovacionit, Agjencinë Shtetërore të Programimit Strategjik dhe Ndihmës së Huaj, Avokatin e Popullit dhe Komisionerin për Mbrojtjen nga Diskriminimi. 

Ministria e Financave, Ministria e Arsimit dhe Sportit dhe Agjencia Shtetërore për Programimin Strategjik dhe Koordinimin e Ndihmës së Huaj janë shprehur parimisht dakord. 

Ministria e Drejtësisë është shprehur parimisht dakord, duke sugjeruar rishikimin e titullit të projektaktit në përputhje me relacionin shpjegues dhe dokumentin e politikave të përfshirjes sociale, sugjerim i cili është reflektuar. 

Lidhur me sugjerimet e Ministrisë së Ekonomisë, Kulturës dhe Inovacionit, është kryer zëvendësimi në të gjithë tekstin e dokumentit “AKPA” në vend të MEKI, si burim parësor i të dhënave statistikore për punësimin/papunësinë krahas Institutit të  Statistikave për Programin  Kombëtar  të Statistikave zyrtare, si edhe mbledhjen e përpunimin e të dhënave nga të gjitha studimet dhe anketat.

 

Sipas sugjerimit për “Termin “të papunë shumë afatgjatë”  është zëvendësuar me termin “të papunë afatgjatë”.  Gjithashtu, në të  gjithë tekstin  është saktësuar dhe zëvendësuar akronimi “MEKI”.

 

Në lidhje me propozimet e Komisionerit për Mbrojtjen nga Diskriminimi, në Shtojcën 1: Monitorimi i Përfshirjes Sociale,  “Shëndeti”, sqarojmë se treguesit respektivë për shëndetësinë aktualisht janë tregues monitorimi të Strategjisë Kombëtare të Shëndetësisë miratuar me vendim nr. 210, datë 6.4.2022 dhe Strategjisë së Zhvillimit të Shërbimeve të Kujdesit Shëndetësor Parësor në Shqipëri 2020-2025 miratuar me Vendin nr.405, datë 20.5.2020.

 

Në lidhje me propozimet e Avokatit të Popullit, për përcaktimet e përfshirjes sociale në Dokumentin e Politikave të Përfshirjes Sociale, theksojmë se dokumenti përmban referenca në të gjithë grupet e margjinalizuara, edhe sipas etnisë dhe orientimit seksual.

 

Lidhur me rekomandimin për shtimin e burimeve  për të përmirësuar analizën e kushteve që çojnë në varfëri, Strategjia Kombëtare dhe Zhvillim dhe Integrim 2022-2030 dhe Strategjia Kombëtare e Mbrojtjes Sociale 2024–2030, miratuar me Vendim Nr. 152, datë 13.3.2024 janë dokumenta strategjikë në kuadër kombëtar që synojnë  mbrojtje sociale në një mjedis mundësues dhe fuqizues për çdo individ në nevojë,duke garantuar jetesë dinjitoze përgjatë ciklit të jetës.

 

Përsa i përket treguesve të strehimit social, në faqen 86, “Përqindja e përfituesve të strehimit social”, sugjerimi për shtimin e kategoritë e tjera sipas Ligjit Nr. 22/2018 “Për strehimin social” (të ndryshuar) është reflektuar në projekt-vendim.

 

Për sugjerimin në pikën “f”, Të drejtat e njeriut”, në faqen 87, është dhënë  sugjerimi për të shtuar treguesit  “Numri i rasteve të dhunës në familje të trajtuara nga Qendra Kombëtare e Trajtimit të Viktimave të Dhunës në familje” edhe numrin e  rasteve që menaxhojnë Strehëzat e tjera që mbështeten nga  Fondi Social. Komenti është reflektuar.

Projektvendimi është konsultuar edhe në Këshillin Konsultativ të Qeverisjes Qendrore dhe Vendore, i cili me Vendimin nr. 6, datë 21.12.2023 është shprehur parimisht dakord, duke sugjeruar përfshirjen e njësive të qeverisjes vendore, që të sigurojnë të dhëna lidhur me treguesit në nivel vendor, sugjerim i cili është reflektuar. 
IX. RAPORTI I VLERËSIMIT TË TË ARDHURAVE DHE SHPENZIMEVE BUXHETORE

Kostoja e përgjithshme e përllogaritur për zbatimin  është Lekë 59, 360, 000 të parashikuara në vitet 2024-2028, si kosto e ndarë në tre shtylla me masa dhe aktivitete për secilën si më poshtë:

· Shtylla A - Sistemet e qëndrueshme për përfshirjen sociale: Lekë 57 900 00;

· Shtylla B- Sistemet efektive për menaxhimin e përfshirjes sociale: Lekë 560 000;

· Shtylla C- Përmirësimi i dialogut mbi politikat: Lekë 900 000.

Në total, Buxheti kombëtar i qeverisë shqiptare mbulon koston e përgjithshme prej 57, 320, 000 lekë referuar programit buxhetor, Planifikim Administrim Menaxhim, ku përllogariten pagat e punonjësve të institucioneve sipas veprimtarive. 

Metodologjia e përdorur për kostimin është një metodologji e kombinuar, për shkak të larmisë së sektorëve dhe institucioneve, si dhe të masave. Ky kostim përfshin një periudhë 4-vjecare, 2024-2028. Metodologjia kryesore e përdorur është kostimi i bazuar në aktivitete, por ndërkohë janë marrë parasysh për shumë veprimtari shpenzimet mesatare sipas PBA 2024-2026 për aktivitete, që janë përfshirë në buxhet dhe për aktivitete të ngjashme, është mbajtur parasysh niveli i pagave në sektorët e përfshirë në planin e veprimit etj.

Mbi 50% e parashikimeve janë nga Buxheti i shtetit dhe kontributet nga donatorët parashikohet të jenë afërsisht 2, 000, 000 lekë. Kostoja e aktiviteteve të mbuluara nga buxheti i shtetit është planifikuar brenda tavaneve buxhetore të institucioneve për zbatimin e projektvendimit per vitet 2024-2026  dhe në vijim sipas PBA. 
PROPOZUESI

Albana  KOÇIU

